
Sommarju Ezekuttiv

Introduzzjoni

Dan ir-rapport jaghti harsa komprensiva lejn kif I-iskejjel jistghu jikkontribwixxu ghall-prevenzjoni bikrija
u fit-tul ta’ disturbi muskoloskeletali (MSDs). Huwa jqis il-perspettivi differenti tas-sikurezza u s-sahha
fix-xoghol, fl-edukazzjoni u fis-sahha pubblika u jesplora ghazliet ghal korsijiet komuni ta’ azzjoni fdawn
it-tliet ogsma ta’ politika. Billi jindirizza b’mod sistematiku I-kwistjoni tal-integrazzjoni tas-sikurezza u s-
sahha fl-iskejjel, ir-rapport jghin fil-promozzjoni tal-kwalita tal-edukazzjoni u fl-izvilupp ta’ kultura ta’
prevenzjoni fit-tul.

Is-sikurezza u s-sahha fuq il-post tax-xoghol (OSH) jistghu jinkisbu biss jekk it-tfal u z-zghazagh diga
jkunu jistghu jitghallmu dwar imgiba tajba u jiksbu kompetenza fis-sahha fl-edukazzjoni preprimarja u
skolastika taghhom. Jekk dan jirnexxi, dawn ikunu kapaci jinnavigaw b’hila r-riskji u I-perikli tas-sahha
fhajjithom u jippreservaw u jtejbu sahhithom. Lil hinn minn dan, il-prevenzjoni bikrija hija mehtiega ghar-
raguni addizzjonali li I-maggoranza tal-kwistjonijiet tas-sahha jsehhu, jew ikollhom il-pedamenti taghhom
stabbiliti, fit-tfulija jew fl-adolexxenza, u mhux fl-eta adulta. Bhala tali, huwa essenzjali li s-sikurezza u
s-sahha jigu integrati bis-shih fl-edukazzjoni ghall-benefi¢¢ju tan-nies fl-istadji kollha tal-hajja.

Dan ir-rapport juri b’mod c¢ar li integrazzjoni bhal din ma hijiex biss mixtieqa, izda hija essenzjali, u li I-
iskejjel jistghu jaghtu kontribut konkret u fit-tul ghall-prevenzjoni tal-MSDs.

Sfond

Mhux l-ingas minhabba dan, I-integrazzjoni tas-sahha u sigurta fuq il-post tax-xoghol fl-edukazzjoni —
b’mod partikolari I-edukazzjoni fl-iskejjel — ilha fuq l-agenda tal-Agenzija Ewropea ghas-Sigurta u s-
Sahha fuq il-Post tax-Xoghol (EU-OSHA) ghal snin twal. Is-suggett gie introdott ghall-ewwel darba mill-
EU-OSHA ghoxrin sena ilu fil-forma ta’ seminar. Dan gie segwit fi zmien gasir mill-ewwel rapport u mill-
ewwel kampanja, li kienet ikkon¢ernata wkoll mill-edukazzjoni u mis-sistemi skolasti¢i. Minn dak iz-
zmien, dan sar sug@gett rikorrenti fl-agenda tal-EU-OSHA, flimkien ma’ mizuri u pjanijiet ta’ azzjoni
assocjati. Mill-2002, il-qafas uffi¢jali ghal dawn [-attivitajiet gie pprovdut mill-Istrategija Komunitarja
Ewropea ghas-Sahha u s-Sigurta fuq il-Post tax-Xoghol. Illum il-qafas jissejjah il-Qafas Strategiku tal-
UE dwar is-Sahha u s-Sikurezza fuq il-Post tax-Xoghol.

Fir-rigward tas-suggett tal-MSDs u tal-generazzjonijiet futuri, il-kampanja tal-2020-2022 “Postijiet tax-
Xoghol li Jgibu 'l Quddiem is-Sahha Jhaffu I-Piz” tittratta wkoll I-integrazzjoni tas-sikurezza u tas-sahha
fis-sistema edukattiva. Bl-istess mod, qabel dan ir-rapport, kien hemm diversi artikli tal-OSHWiki (Niemi
2020; Taylor 2020a, 2020b; Somhegyi 2021), dokument ta’ diskussjoni wiehed (Leitner 2020) u revizjoni
tal-letteratura wahda (EU-OSHA 2021) li gew ippubblikati dwar is-suggett.

L-MSDs: Problema ghat-tfal u ghall-adolexxenti?

L-istudji xjentifi¢i u l-esperjenza ta’ kuljum juru b’'mod ¢ar li s-sahha u I-benesseri tat-tfal u taz-zghazagh
jirrapprezentaw prijorita globali u huma marbuta mill-grib mal-edukazzjoni skolastika taghhom:

= Minbarra |-familja, l-iskola tikkostitwixxi I-aktar punt importanti ta’ socjalizzazzjoni ghaz-
zghazagh. Dan ghandu influwenza deciziva u fit-tul kemm fuq I-akkwist tal-kompetenza tas-
sahha kif ukoll fug I-imgiba tas-sahha, kif ukoll fuq l-opportunitajiet tas-sahha fit-tfulija, fl-
adoloxxenza u fl-istadji kollha tal-hajja aktar tard. Huwa wkoll post li huwa perfettament
adattat ghat-twettiq ta’ strategija sostenibbli ta’ prevenzjoni.

= Hemm relazzjoni reciproka bejn I-edukazzjoni skolastika u s-sahha. Min-naha wahda, il-
processi tal-iskola u tat-taghlim u I-kultura tal-iskejjel b’mod partikolari jinfluwenzaw il-
benesseri u s-sahha kif ukoll l-imgiba tas-sahha fit-terminu qasir u twil tat-tfal u taz-
zghazagh. Min-naha |-ohra, is-sahha u |-benesseri kemm tal-istudenti kif ukoll tal-ghalliema
ghandhom influwenza fuq it-taghlim u s-su¢¢ess akkademiku.

= [l-kwistjonijiet tas-sahha huma problema serja kemm ghat-tfal kif ukoll ghaz-zghazagh u
ghall-ghalliema. L-ghalliema jilmentaw b’mod partikolari dwar mard u indebolimenti mentali
u psikosomati¢i, izda anke dwar [-MSDs. ll-kawzi ta’ dawn ma humiex relatati
esklussivament mal-ambjent tal-iskola, ghalkemm dan ta’ spiss ikun il-kaz. Dan jghodd ghal
indebolimenti akuti kif ukoll ghal effetti u ghal defic¢its avversi fi stadji aktar tard tal-hajja.

Ir-relazzjoni reéiproka bejn is-sahha u lI-edukazzjoni

Is-sahha u l-edukazzjoni huma marbuta mill-grib ma’ xulxin u jiddependu fuq xulxin b’mod reciproku.
F'dan ir-rigward, in-naha tal-edukazzjoni trid tpoggi aktar enfasi fuq is-sahha filwaqt li, min-naha
taghhom, is-setturi tas-sahha pubblika u tal-OSH ghandhom jaghtu aktar importanza lill-prevenzjoni fl-
istituzzjonijiet edukattivi. Kull min ifittex li jtejjeb is-sikurezza u s-sahha fuq il-post tax-xoghol irid jibda
jippromwovi s-suggett sa mit-tfulija. Is-snin tat-tfulija u tal-adolexxenza mhux biss jiffurmaw il-personalita
u l-opportunitajiet edukattivi ta’ persuna, izda jiffurmaw ukoll l-imgiba tas-sikurezza u tas-sahha ta’ dik
il-persuna kif ukoll l-opportunitajiet tas-sahha taghhom.

Is-sistema skolastika bhala ambjent xieraq ghall-prevenzjoni tal-MSDs

Is-sistema skolastika hija ambjent xieraq ghall-prevenzjoni tal-MSDs. Ghalkemm il-hidma konkreta dwar
is-suggett tas-sahha b’'mod generali u I-MSDs b’mod specifiku ma hijiex sodisfacenti fil-bic¢a I-kbira tal-
pajjizi Ewropej, il-qafas formali ghall-promozzjoni tas-sahha u I-prevenzjoni fl-iskejjel huwa zviluppat
pjuttost tajjeb kwazi kullimkien. Barra minn hekk, il-kuncetti mehtiega ffokati fuq l-iskejjel diga huma fis-
sehn fil-forma tal-approcc¢ ta’ “skola tajba ghas-sahha” u l-approc¢¢ tal-iskola li jippromwovi s-sahha min-
network Schools for Health in Europe (SHE). It-tnejn huma approc¢éi pedagogici komprensivi li ma
ghadhomx limitati ghas-sempli¢i prevenzjoni ta’ ac¢¢identi, korrimenti u mard, it-tnaqqgis tad-disturbi
socjali u I-promozzjoni tas-sikurezza u tas-sahha b’mod generali. Minflok, huma jindirizzaw is-sikurezza
u s-sahha b’'mod aktar komprensiv u jharsu lejn I-ambjent u s-sostenibbilta kif ukoll modi Kif jittejbu I-
apprendiment u t-taghlim, it-tmexxija u I-gestjoni kif ukoll il-kultura tal-iskola u I-klima tal-iskola.
Ghaldagstant, I-ogsma centrali ta’ azzjoni ghall-prevenzjoni huma identi¢i ghal dawk ghall-izvilupp tal-
iskejjel b’mod generali.

L-importanza tal-attivita fizika fil-prevenzjoni tal-MSDs

Fir-rigward ta’ strategija tas-sahha preventiva ffukata fuq il-promozzjoni tas-sahha muskoloskeletali u I-
prevenzjoni tal-MSDs, jehtieg li ssir aktar enfasi fuq I-attivita fizika u l-ezercizzju irrispettivament mill-
ambjent. Is-sejbiet attwali jindikaw li I-mard u d-disturbi tas-sistema muskoloskeletali jistghu jigu evitati
u mminimizzati l-ewwel u gabel kollox permezz tal-ezercizzju. L-ezercizzju jista’ jipprevjeni l-obezita,
itejjeb id-densita tal-ghadam, jottimizza s-sahha u I-mobbilta kif ukoll jipprevjeni jew inaggas Il-ansjeta u
d-dipressjoni, fost affarijiet ohra. Dawn huma kollha fatturi li ghandhom influwenza fuq I-izvilupp, il-
progressjoni u s-severita tal-MSDs. Ghaldagstant, flimkien mad-disinn ergonomiku ta’ ambjent
partikolari, l-intervent orjentat lejn il-moviment ghandu rwol kbir fil-prevenzjoni tal-MSDs. F’termini ta’
skola, l-ezerc¢izzju ghandu I-beneficcju mizjud li jippromwovi t-taghlim u jista’ jtejjeb il-prestazzjoni
akkademika tat-tfal u tal-adolexxenti.

Sabiex jinkisbu l-effetti pozittivi tal-ezeréizzju, il-livelli ta’ attivita jehtieg li tal-angas jissodisfaw ir-
rakkomandazzjonijiet tal-Organizzazzjoni Dinjija tas-Sahha (WHO) bhala minimu. Huwa mehtieg ukoll i
n-nies jitghallmu kif jaghmlu l-ezercizzju kif suppost.

Minkejja I-vantaggi kollha maghrufa tal-attivita fizika u minkejja r-rakkomandazzjonijiet internazzjonali u
nazzjonali tal-ezercizzju, ghad hemm xejra lejn inqas attivita kuljum. Biex jigi miggieled dan in-nuggas
ta’ ezercizzju li jaffettwa I-gruppi kollha tal-popolazzjoni, hemm diversi inizjattivi internazzjonali u
nazzjonali biex tithaqqas l-inattivita fizika. L-istituzzjonijiet edukattivi huma assenjati rwol ewlieni f'dan
ir-rigward.

Kif tista’ ggib bidla fis-sistema skolastika?

It-twettiq ta’ bidla fis-sistema skolastika jew fi kwalunkwe skola individwali huwa bi¢¢a xoghol ta’ sfida,
irrispettivament mis-suggett inkwistjoni. Ir-ragunijiet ghal dan huma I-kumplessita tas-sistema skolastika
u l-individwalita ta’ kull skola individwali. Barra minn hekk, il-bidla tehtieg rieda ghall-bidla min-naha tal-
iskejjel, u dan mhux dejjem ikun prezenti sal-punt mehtieg mill-bidu.

L-esperjenza precedenti wriet li I-implimentazzjoni b’'su¢c¢ess tal-mizuri ta’ bidla tiddependi I-aktar fuqg
jekk

= dawk responsabbli u partijiet involuti ohrajn ghandhomx gharfien tal-progett u I-bidliet li
huwa mahsub li se jgib. Ir-rieda ghal bidla trid tkun prezenti jew stabbilita;

= |-ghalliema huma kapaci jimplimentaw il-mizuri previsti. Peress li |-ghalliema spiss ma
jkollhomx bizzejjed gharfien espert fis-suggetti tas-sahha u tal-ezercizzju kif ukoll fl-
implimentazzjoni tal-bidliet, normalment ikun mehtieg li jigu pprovduti b’aktar tahrig u b’aktar
Zvilupp Professjonali Kontinwu (CPD) kif xieraq;

= ir-rizorsi mehtiega ghall-proc¢essi ta’ bidla huma disponibbli fammonti suffi¢jenti. L-appogg
finanzjarju tal-mizuri ta’ prevenzjoni u, sa certu punt, il-piz taz-zmien fuq I-ghalliema,
ghandhom rwol ewlieni;

= is-setturi edukattivi u tas-sahha pubblika jikkooperaw b’mod effettiv, idealment jahdmu wkoll
ma’ istituzzjonijiet komunali ghal dan il-ghan.

Ezempiji ta’ integrazzjoni b’sucécess fl-Ewropa

Harsa lejn il-pajjizi Ewropej turi li, minkejja dawn I-isfidi fil-gestjoni tal-bidla, il-promozzjoni aktar intensiva
tal-ezercizzju, tal-loghob u tal-isport fil-kuntest tal-iskola hija fattibbli hafna. L-ezempji maghzula mill-
Finlandja, mill-Awstrija, mill-Ungerija u mill-Germanja juru possibbiltajiet differenti ftermini ta’
implimentazzjoni. Madankollu, dawn jiffukawx specifikament lejn il-prevenzjoni tal-MSDs, izda pjuttost
lejn it-tishinh tar-rwol tal-ezercizzju fl-iskejjel b’'mod aktar generali ghall-promozzjoni tas-sahha.

F’dan il-kaz, din id-direzzjoni ghandha tikkorrispondi ghall-kundizzjonijiet tal-iskola fil-pajjizi Ewropej u
tirrifletti I-possibbiltajiet realisti¢i ghall-prevenzjoni u I-promozzjoni tas-sahha. ll-prevenzjoni tal-MSDs u
I-promozzjoni tas-sahha muskoloskeletali fl-iskejjel jistghu jkunu kwistjoni importanti mill-perspettiva tal-
OSH u tas-sahha pubblika. Madankollu, harsa lejn is-sitwazzjoni attwali turi li dan ma huwiex il-kaz mill-
perspettiva edukattiva. Dak li issa huwa standard ghas-suggetti tad-dieta, tat-tabakk, tad-drogi illegali,
tal-vjolenza u tas-sahha mentali ghadu ma huwiex (sa issa) il-kaz ghas-suggett tal-MSDs. II-kwistjoni
ovvjament ma titgiesx bhala serja bizzejjed biex tiggustifika din it-tip ta’ attenzjoni u ghalhekk ma hijiex
fil-mira tal-iskejjel jew tas-settur edukattiv. Bhala tali, s’'issa rarament kien biss parti minn inizjattivi
preventivi u relatati mal-ezercizzju gewwa l-iskejjel. U I-probabbilta li l-iskejjel ibiddlu |-perspettiva
taghhom dwar I-MSDs tidher li hija pjuttost baxxa.

Dak li jista’ jkun effettiv ikun it-tishih ta’ sforz aktar generali biex jigu promossi I-ezercizzju, l-isport u I-
loghob fl-iskejjel. Hemm tliet ragunijiet favur dan:

= L-ezercizzju huwa stabbilit fil-politiki edukattivi, fil-pjanijiet tat-taghlim u fir-rutini tal-iskejjel
tal-pajjizi kollha.

= L-ezerCizzju jista’ jikkontribwixxi ghat-titjib tal-processi tat-taghlim u b’hekk ghat-titjib tar-
rizultati akkademici.

= Hemm diversi inizjattivi internazzjonali u nazzjonali li ghandhom I-ghan li jtejou b’'mod
kwantitattiv u kwalitattiv il-mod kif [-ezercizzju jigi promoss fl-iskejjel.

Biex isir aktar ezercizzju fl-iskejjel u b’hekk tigi promossa I-kwalita tal-iskejjel biex fl-ahhar mill-ahhar jigu
evitati I-MSDs, il-kuncett ta’ “Skejjel favur il-Moviment” u I-komponenti tieghu jistghu jintuzaw bhala punt
ta’ orjentazzjoni u sors ta’ ispirazzjoni.

Rakkomandazzjonijiet ghat-tfassil u lI-implimentazzjoni ta’ mizuri

F’inizjattiva ta’ prevenzjoni li ghandha I-ghan li tippromwovi I-ezercizzju fl-iskejjel u b’hekk tipprevjeni jew
almenu tnaqqas I-MSDs fuq medda qasira, medja u twila ta’ zmien, il-grupp fil-mira huwa I-istudenti tal-
iskejjel infushom. Madankollu, il-bidliet mehtiega ghall-persunal u I-istruttura ma jkunux possibbli fl-
iskejjel minghajr I-ghalliema u I-kap tal-iskola, minhabba li huma dawn li normalment ikunu bzonnjuzi
biex jigu implimentati I-mizuri mehtiega. Ghalhekk, dawn jikkostitwixxu gruppi fil-mira importanti ulterjuri
u ghandhom jinghataw kunsiderazzjoni specjali fl-implimentazzjoni tal-mizuri.

Jekk jittiehdu inizjattivi mis-settur tal-OSH biex jigu promossi I-ezercizzju, I-isport u I-loghob fl-iskola, ir-
rakkomandazzjonijiet li gejjin ghandhom dejjem jitgiesu meta jitfasslu u jigu implimentati I-mizuri li
ghandhom jittiehdu:

= Tigi mitkellma I-lingwa tal-iskola.

= Jigu fformulati objettivi flimkien mas-settur tal-edukazzjoni u I-partijiet affettwati.

= Jahdmu flimkien ma’ istituzzjonijiet edukattivi u ma’ organizzazzjonijiet, korpi u individwi
interessati ohrajn.

= Jigu inkluzi I-livelli rilevanti kollha tal-iskejjel.

= Tinghata importanza fuq il-partijiet affettwati kollha li jkunu involuti mill-bidu.

= Jigu pprovduti rizorsi u appogg sufficjenti.
= Jigu mghallma hiliet relatati mal-ezeréizzju u s-sahha.
= Tigi adottata perspettiva olistika u integrattiva dwar il-prevenzjoni.
= |ssir hidma bl-approc¢¢ tal-izvilupp tal-iskejjel.

https://oshwiki.eu/wiki/Musculoskeletal_Disorders_in_Children_and_Young_People
https://oshwiki.eu/wiki/Musculoskeletal_Disorders_in_Teachers_and_Teaching_Assistants

L-Agenzija Ewropea ghas-Sahha u s-
Sigurta fuq il-Post tax-Xoghol (EU-
OSHA) hija impenjata li taghmel lill-
Ewropa post tax-xoghol aktar sikur, aktar
hieles mill-periklu u aktar produttiv. L-
Adenzija tirricerka, tizviluppa u tgassam
informazzjoni affidabbli, ibbilan¢jata u
imparzjali dwar is-sahha u s-sigurta u
torganizza kampanji pan-Ewropej ta’
sensibilizzazzjoni. Stabbilita mill-Unjoni
Ewropea fI-1994 u bbazata fBilbao,
Spanja, |-Agenzija tlagga’ flimkien
rapprezentanti mill-Kummissjoni
Ewropea, il-gvernijiet tal-Istati Membri, I-
organizzazzjonijiet tal-impjegaturi u tal-
haddiema, kif ukoll I-esperti ewlenin f’kull
wiehed mill-Istati Membri tal-UE u lil hinn
minnhom.

Agenzija Ewropea ghas-Sahha u s-
Sigurta fuq il-Post tax-Xoghol
Santiago de Compostela 12, 5th floor
48003 - Bilbao, Spanja

Tel. +34 944358400

Fax +34 944358401

E-mail: information@osha.europa.eu
http://osha.europa.eu

Publications Office
of the European Union



http://osha.europa.eu/

	Skejjel Aħjar permezz tal-Promozzjoni tas-Saħħa Muskoloskeletali
	Sommarju Eżekuttiv
	Referenzi

